
PROCESVERBAL- Tipi i kontratës - Shërbime 

 

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM 

 

 

 

 

 

OBJEKTI I PROCEDURËS:  

 

“SHËRBIMET E PËRMIRËSIMIT DHE MIRËMBAJTJES SË SOFTWARE-VE” 

 

KODI PËRKATËS NË FJALORIN E PËRBASHKËT TË PROKURIMIT (CPV): 

 

SHËRBIMET E LIDHURA ME SOFTWARËT (72260000‐5) 

 

 

 

 

 

Në bazë të nenit 21, pika 2, të Ligjit nr.162/2020 “Për prokurimin publik”, nenit 2, pika 2/c dhe 

nenit 78, pika 2, të VKM nr. 285, datë 19.05.2021 “Për miratimin e rregullave të prokurimit 

publik”, i ndryshuar autoriteti/enti kontraktor Ujesjelles Kanalizime Durres sh.a  ka hartuar 

procesverbalin për argumentimin dhe miratimin e specifikimeve teknike dhe kritereve për 

kualifikim për procedurën e sipërcituar, me përmbajtjen si më poshtë: 

 

 

 

 

R E P U B L I K A     E    SH Q I P Ë R I S Ë 
UJËSJELLËS   KANALIZIME  DURRËS  SH.A. 

I. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Sigurim oferte, sipas Shtojcës 3 

b. Formulari përmbledhës i vetdeklarimit, sipas shtojcës 9 

 

Argumentimi: Kërkesat e mësipërme bazohen në nenet 76, 82 dhe 83 të LPP, nenit 26, të VKM 

nr. 285, datë 19.05.2021 “Për miratimin e rregullave të prokurimit publik” 

 

2. Kandidati/Ofertuesi duhet të dorëzojë: 

2.1. Përshtatshmëria për të kryer veprimtarinë profesionale (nëse është e aplikueshme):  

Sipas kërkesave të përcaktuara në Kriteret e Përgjithshme të Pranimit/Kualifikimit 2.2   

 

Argumentimi: Kërkesa e mësipërme bazohet në nenin 77, pika 1/a dhe 2, të LPP, si dhe në nenin  

41, pika 4, të VKM nr. 285, datë 19.05.2021 ”Për miratimin e rregullave të prokurimit publik”, i 

ndryshuar. 

 (shënim: plotësoni nëse është rasti, aktin konkret ligjor ose nëligjor që parashikon plotësimin e 

ndonjë kërkese specifike për ushtrimin e veprimtarisë profesionale në fjalë). 

 

2.2. Kapaciteti ekonomik dhe financiar:   

 

2.2.1. Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron vjetore për vitet financiare 2019, 2020 dhe 2021 ku vlera e xhiros 

për të paktën një nga vitet e periudhës së kërkuar duhet të jetë jo më e vogël se 40% e fondit limit 

të kësaj procedure. 

 

Argumentimi: Kërkesa e mësipërme është përcaktuar bazuar në vlerën e fondit limit të kësaj 

procedure, si dhe bazuar në nenin 77, pika 3, e LPP, si dhe  nenin 43, të VKM nr. 285, datë 

19.05.2021 “Për miratimin e rregullave të prokurimit publik”.  

Përcaktimi i vlerës së kërkuar argumentohet si më poshtë:  

Bazuar ne nenin 43, pika 2, gërma c) e VKM nr. 285, datë 19.05.2021 për MRRPP, vlera e xhiros 

minimale vjetore që u kërkohet operatorëve ekonomikë nuk mund të tejkalojë 40 % të vlerës së 

parashikuar të kontratës, në procedurat e prokurimit nën kufirin e ulët monetar, dhe në procedurat 

e prokurimit “Shërbim konsulence”.  

http://www.ukdurres.al/


_____________________________________________________________________________________ 
Adresa:L.17.Rr.Dalip Peza   www.ukdurres.al   email : info@ukdurres.al 

 
 

Vendosja e ketij kriteri kualifikues i sherben Autoritetit Kontraktor per te vertetuar se operatori 

ekonomik fitues i zoteron te gjitha kapacitetet ekonomike dhe financiare per te permbushur me 

sukses kontraten. 

Duke marre ne konsiderate vleren e fondit limit te kesaj procedure prokurimi, kërkohet qe OE 

ofertues te paraqesë se disponon kapacitetet e nevojshme ekonomike dhe financiare për ta realizuar 

atë ne kohe dhe ne përputhje me specifikimet teknike te kërkuara.  

Përcaktimi i viteve të kërkuara për paraqitjen e vërtetimit të xhiros vjetore është bërë në zbatim të 

Ligjit nr. 8438, datë 28.12.1998 “Për tatimin mbi të ardhurat”, i ndryshuar, Udhëzimit të Ministrit 

të Financave Nr.5, datë 30.01.2006, “Për tatimin mbi të ardhurat”, i ndryshuar, VKM-së Nr. 922 

datë 29.12.2014 “Për deklarimin e detyrueshëm të deklaratave tatimore dhe të dokumenteve të 

tjera tatimore, vetëm nëpërmjet formës elektronike”, si dhe kërkesave të Ligjit Nr. 25/2018 “Për 

kontabilitetin dhe pasqyrat financiare”. 

 

2.2.2 . Operatorët ekonomikë duhet të paraqesin bilancet vjetore, për vitet financiare 2019, 2020 

dhe 2021 të konfirmuara nga administrata tatimore, ku të paktën në dy bilance të njëpasnjëshme, 

nuk ka raport negativ ndërmjet aktivit dhe pasivit”.  

Argumentimi: Kërkesa e mësipërme është përcaktuar bazuar në nenin 77, pika 3, e LPP, si dhe  

nenit 43, pika 4, të VKM nr.285, datë 19.05.2021 “Për miratimin e rregullave të prokurimit 

publik”.  Përcaktimi i viteve të kërkuara për paraqitjen e bilanceve është bërë duke iu referuar 

legjislacionit të fushës, konkretisht, nenit 9, të Ligjit Nr.25/2018, “Për kontabilitetin dhe pasqyrat 

financiare”. 

Përcaktimi i viteve të kërkuara për paraqitjen e bilanceve është bërë duke iu referuar legjislacionit 

të fushës, konkretisht, ligjit nr. 8438, datë 28.12.1998 "Për tatimin mbi të ardhurat", i ndryshuar, 

Udhëzimit të Ministrit të Financave nr.5, datë 30.01.2006, "Për tatimin mbi të ardhurat", i 

ndryshuar, si dhe kërkesave të ligjit Nr. 25/2018 “Për kontabilitetin dhe pasqyrat financiare”. 

Referuar në nenin 29 të Ligjit Nr. 8438, datë 28.12.1998 “Për tatimin mbi të ardhurat tatimore: 

“Çdo tatimpagues përgatit deklaratën vjetore të të ardhurave të tatueshme në formën e përcaktuar 

në udhëzimin e Ministrit të Financave në zbatim të ketij ligji. Tatimpaguesit paraqesin deklaratën 

vjetore në organet tatimore brenda datës 31 mars të vitit pasardhës, duke paraqitur në të njejtën 

kohë bilancin kontabël, së bashku me anekset e tij, si dhe çdo të dhëne tjetër të përcaktuar në 

udhëzimin e Ministrit të Financave në zbatim të këtij ligji. 

 

2.3 Aftësitë teknike dhe profesionale:   

2.3.1.  Operatori ekonomik duhet të paraqesë dëshmi për shërbime të mëparshme të ngjashme, të 

kryera gjatë tre viteve të fundit nga data e zhvillimit të procedurës, në një vlerë jo më të vogël se 

20 % të vlerës së së fondit të limit të përllogaritur të kontratës që prokurohet dhe që është realizuar 

gjatë tri viteve të fundit, nga data e shpalljes së njoftimit të kontratës. 

 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontatës, 

ku te shenohen vlera, afati i perfundimit te kontrates ose/dhe faturave tatimore te 

shitjes, të plotësuara sipas kërkesave të legjislacionit në fuqi, ku shënohen datat, shumat 

dhe sherbimet e realizuara. 

 

b) Në rastin e përvojës së mëparshme të realizuar me sektorin privat, si deshmi pranohen 

vetem fatura tatimore të shitjes të plotësuara sipas kërkesave të legjislacionit në fuqi, 

dhe të deklaruara ne organet tatimore,  ku shënohen datat, shumat dhe sherbimet e 

realizuara. 

 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik” neni 40, pika 4 si dhe neni 55, pika 4/b, të VKM nr. 285, datë 

19.05.2021 “Për miratimin e Rregullave të Prokurimit Publik”. Me anë të këtij kriteri kërkohet që 

operatorët ekonomikë të dëshmojnë që kanë përvojën e nevojshme për të zbatuar kontratën, 

prandaj është kërkuar që furnizimet  e mëparshme të ngjashme të jenë ne vlerën jo më pak se 20 

% të vlerës së fondit limit,që është brenda vlerës kufi të përcaktuar në nenin e sipërcituar. 

 

2.3.2. Operatori ekonomik ofertues duhet të paraqesë:  

 Certifikaten ISO 9001 (standardi i menaxhimit te cilesise), e cila duhet te perkoje 

me kategorine dhe specifiken e produkteve dhe te sherbimeve qe prokurohen. 

 Certifikaten ISO/IEC 27001 (standardi i sigurise se informacionit), e cila duhet te 

perkoje me kategorine dhe specifiken e produkteve dhe te sherbimeve qe 

prokurohen. 

 

Argumentimi: Kërkesat e mësipërme  janë përcaktuar bazuar në nenin 77, të ligjit nr. 162, 

datë 23.12.2020 “Për prokurimin publik”,  nenin 41, pika 4, gërma a,) të VKM nr.285, datë 

19.05.2021 “Për miratimin e Rregullave të Prokurimit Publik”. Certifikimet ISO janë 

certifikata qe iu akordohen kompanive te cilat manifestojne menaxhim te larte bazuar ne 

standardet nderkombetare te vendosura ne perputhje me legjisacionin nderkombetar qe e 

rregullon kete fushe. Kriteret për kualifikim vendosen që t’i shërbejnë autoritetit kontraktor 

për njohjen e gjendjes dhe kapaciteteve të operatorëve ekonomikë, në lidhje me 

kualifikimet e nevojshme teknike, profesionale, kapacitetet organizative, makineritë, 

pajisjet e asete të tjera fizike, reputacionin dhe besueshmërinë, përvojën e duhur, si dhe 

personelin e nevojshëm, gjithçka në funksion të realizimit me sukses të kontratës.] 

 

 

2.3.3 Operatori ekonomik duhet te kete te punesuar minimalisht 5 punonjes te diplomuar ne 

fushen e IT (inxhinieri informatike, informatike ekonomike, shkenca kompjuterike etj).  

Për përmbushjen e këtij kriteri, operatorët ekonomikë duhet të vetëdeklarojnë disponimin 

e numrit minimal të punonjësve në formularin përmbledhës të vetëdeklarimit.  

 

Argumentimi: Per te realizuar objektivat e AK duhen te pakten ky numer specialistesh ne fusha 

te IT qe ti kryejne detyrat. Aftesia e operatorit ekonomik varet nga aftesia e punonjesve qe do te 

caktoje per zbatimin e kesaj kontrate. 

Numri i përcaktuar i punonjësve është përllogaritur si më poshtë: 

Operatori ekonomik duhet të disponojë punonjës të specializuar/të kualifikuar: 

a) 2 (dy) te certifikuar si “Ekspert te Çertifikuar” ne zhvillim dhe implementim te 

zgjidhjes se ofruar.  

b) 2 (dy) punonjes te certifikuar si “Ekspert te Çertifikuar” ne perdorim te zgjidhjes 

se ofruar 

c) 1 (nje) specialist te certifikuar ne konceptet, inxhinierizimin e web sherbimeve dhe 

protokollit SOAP.  

 

Për të dëshmuar përmbushjen e këtij kriteri, operatorët ekonomikë duhet të paraqesin: 

1. Kontratë pune,  

2. Diplome, 

3. Çertifikatë përkatëse për kualifikimin profesional, si dhe  

4. Listpagesat e sigurimeve shoqërore të konfirmuara nga organet tatimore, për 3 muajt e fundit  

nga momenti i publikimit te procedures , për punësimin e punonjësve të kualifikuar të 

kërkuar. 

 

Argumentimi:  

Në bazë të pikës 4, të nenit të 77, të ligjit nr. 162, datë 23.12.2020 “Për prokurimin publik” dhe 

nenit 41, pika 4/ b), të VKM nr.285, datë 19.05.2021 “Për miratimin e Rregullave të Prokurimit 

Publik”, me anë të këtij kriteri kërkohet që operatorët ekonomikë të dëshmojnë që kanë stafin, 

personelin e nevojshëm të kualifikuar për realizimin me sukses të kontratës. 

Pika a) Kjo te vertetohet nepermjet paraqitjes se Certifikates se leshuar nga nje kompani e licensuar 

nga autoritetet perkatese shteterore. Kjo kompani te jete vet prodhuesi i sistemit ose perndryshe te 

jete e autorizuar nga prodhuesi i sistemit ose ekuivalent per te leshuar ate lloj certifikate. 

Pika b) Per te garantuar implementim te suksesshem dhe mund ta zbatoje kete kontrate sipas 

pritshmerive te AK, duhet qe operatori ekonomik te paraqese dokumenta qe ka persona te 

certifikuar dhe trajnuar pikerisht ne teknologjine e sistemit te ofruar. 

Pika c)  Kjo kerkese garanton qe programuesit jane te aftesuar ne zhvillimin e sistemeve me 

arkitekture te prirur drejt sherbimeve ne rrjet/sistemeve te shperndara. 

 

Shënim: Për këtë pikë operatorët ekonomikë ofertues duhet të paraqesin formularin e 

VETËDEKLARIMIT sipas shtojcës nr. 9. 

Në çdo rast AK ka të drejtë të kryejë verifikimet e nevojshme mbi vërtetësinë e informacionit të 

deklaruar nga operatori ekonomik ose ti kërkojë operatorit ekonomik sqarime dhe dokumente 

mbështetëse për këto sqarime. 

Ndërsa operatori ekonomik i kualifikuar i pari duhet të dorezojë pranë AK, përpara publikimit të 

njoftimit të fituesit dhe nisjes së afateve ankimit, të gjithë dokumentacionin provues për 

vetëdeklarimet në formularin përmbledhës të vetëdeklarimit. 

 

2.4 Kërkesa të tjera të veçanta për kualifikim 

 

2.4.1 Operatori ekonomik duhet të paraqesë autorizim nga prodhuesi ose distributor i autorizuar 

ose ekuivalent i zgjidhjes "FLARE BILLING" dhe ”MOBIREAD” qe jane zgjidhjet në 

përdorim. Ne rast te parqaitjes se autorizimit nga distributor i autorizuar te vertetohet lidhja 

mes prodhuesit dhe distributorit te autorizuar.  

Argumentimi: Per te garantuar implementim te suksesshem sipas kerkesave te AK, duhet qe 

operatori ekonomik te paraqese dokumenta qe bindin se ka te drejt te punoje me sistemet 

aktuale dhe mund ta zbatoje kete kontrate sipas pritshmerive te AK. 

2.4.2  Operatori ekonomik pjesëmarrës, duhet të paraqesë një deklaratë në të cilën merr përsipër 

implementimin, zhvillimin dhe përshtatjen e sistemit për një periudhë 1 mujore.  

 

Shënim: Marrja përsipër e realizimit të shërbimeve të kërkuara sipas specifikimeve teknike të DT 

dhe brenda afatit një mujor të kërkuar, bëhet nëpërmjet paraqitjes së formularit të 

VETËDEKLARIMIT sipas shtojcës nr. 9, me rubrikat përkatëse për përmbushjen e specifikimeve 

teknike dhe afatit të kërkuar.  

Ndërsa operatori ekonomik i kualifikuar i pari duhet të dorezojë pranë AK, përpara publikimit të 

njoftimit të fituesit dhe nisjes së afateve ankimit, të gjithë dokumentacionin provues për 

vetëdeklarimet në formularin përmbledhës të vetëdeklarimit. Dokumentacioni provues për të 

dëshmuar përmbushjen e këtij kriteri, krahas shtojcës nr. 9, që operatori ekonomik fitues duhet të 

paraqesë është gjithashtu: një deklaratë në të cilën merr përsipër implementimin, zhvillimin dhe 

përshtatjen e sistemit për një periudhë 1 mujore. 

 

Të gjithë dokumentat duhet të jenë origjinalë ose kopje të noterizuara të tyre. Rastet e mos-

dorëzimit të një dokumenti, ose të dokumentave të rreme e të pasakta, konsiderohen si 

kushte për skualifikim. 

 

II. Argumentimi i specifikimeve teknike 

Shënim: Përcaktoni specifikimet teknike, për shërbimet objekt prokurimi, që do të përfshihen në 

termat e referencës, në përputhje me parashikimet e nenit 4, pika 38/b dhe nenit 36,  të LPP, si 

dhe nenit 41, pika 1, të VKM nr. 285, datë 19.05.2021, “Për miratimin e rregullave të prokurimit 

publik”, duke argumentuar çdo kërkesë funksionale ose performance, apo/dhe  çdo standard të 

kërkuar,  ku çdo referencë duhet të shoqërohet nga fjalët “ose ekuivalenti i tij/saj”. 

Kujdes: Në specifikimet teknike, nëse nuk e justifikon objekti i kontratës, nuk duhet të përmendet 

asnjë markë prodhimi ose burim specifik apo proces i veçantë, që karakterizon produktet ose 

shërbimet e ofruara nga një operator ekonomik specifik apo asnjë markë tregtare, patentë, tipi ose 

origjinë apo prodhim specifik, me qëllim favorizimin ose eliminimin e disa sipërmarrjeve ose 

produkteve. Një gjë e tillë lejohet vetëm në raste përjashtimore kur nuk ekziston një mënyrë e 

mjaftueshme, e saktë apo e kuptueshme e përshkrimit të objektit të kontratës, sipas pikës 3 të nenit 

36, të LPP. Referime të tilla duhet të shoqërohen nga fjalët “ose ekuivalente”. 

 

 

Fondi Limit  

Argmentimi: Perllogaritja e vleres se fondit limit eshte bere referuar Nenit 35 te ligjit nr.162/2020, 

si dhe nenit nr.13 dhe nenit nr.76 te VKM 285 date 19.05.2021. 

